
YESTEM Mewnwelediad #2

Beth yw Arferion Teg 
Craidd mewn dysgu 
STEM anffurfiol? 

Beth yw’r Mater?

• Mae lleoliadau dysgu STEM anffurfiol (ISL) yn ymddangos yn 
addawol o ran amharu ar y patrymau systemig presennol o 
dangynrychiolaeth mewn gwyddoniaeth, technoleg, peirianneg a 
mathemateg (STEM). Fodd bynnag, er y gall rhaglenni ac arferion 
STEM anffurfiol fod yn hygyrch i ystod eang o gynulleidfaoedd, 
efallai y bydd y profiadau dysgu eu hunain yn croesawu rhai 
cyfranogwyr tra’n eithrio ac yn dieithrio eraill. 

• Mae p’un a yw ieuenctid yn teimlo’n gyfforddus yn cymryd 
rhan mewn ISL yn rhannol o ganlyniad i’w profiadau ac arferion 
diwylliannol eu teulu a’u cymunedau. Os nad yw rhaglenni a 
gweithgareddau STEM yn annog ac yn cefnogi ieuenctid mewn 
ffyrdd sy’n dylanwadu ar eu profiad diwylliannol, efallai y bydd 
eu cyfleoedd ar gyfer dysgu ystyrlon yn cael eu hanwybyddu. 
Mae arferion addysgwyr ISL yn chwarae rhan bwysig o ran a 
yw pobl ifanc yn cael eu croesawu i STEM a sut.

Model YESTEM ar gyfer tegwch 
mewn dysgu STEM anffurfiol (ISL)

Gweler yestem.org i weld y model 
llawn a dogfennau Mewnwelediad 
cysylltiedig sy’n rhoi manylion am 
bob elfen.

Sut i ddyfynnu’r cyhoeddiad hwn: Tîm Prosiect YESTEM (2021). Mewnwelediad YESTEM 2: Beth yw Arferion Teg Craidd  
mewn dysgu STEM anffurfiol? (fersiwn wedi’i chyfieithu, 2022). yestem.org

Mae Arferion Teg Craidd yn arferion pedagogaidd 
sy’n cefnogi dysgu ieuenctid ac ymgysylltiad â STEM 
mewn ffyrdd grymusol. Pan fydd addysgwyr yn cymryd 
rhan mewn Arferion Teg Craidd, maent yn cymryd 
y safbwynt bod addysgwyr a phobl ifanc yn gyd-
ddysgwyr, yn gyd-aflonwyddwyr ac yn gyd-grewyr 
byd mwy cyfiawn gyda STEM ac ynddo. Mae’r arferion 
hyn yn rhoi sylw i ffyrdd o wybod a thrafodaethau pwy 
sy’n cael eu gwerthfawrogi mewn STEM, a pham mae 
hynny’n bwysig. Cyfeiriwn at yr arferion hyn fel Arferion 
Teg Craidd oherwydd bod yr arferion hyn i fod yn rhan 
o arfer pob dydd addysgwr.

Arferion Teg Craidd:

• Croesawu a chyfreithloni bywydau, cymunedau, 
hanes, presennol pobl ifanc a’r dyfodol maent yn 
gobeithio amdano, mewn ymgais i ail-ddychmygu 
beth yw ymgysylltu â STEM a’r hyn y gallai fod. 
Mae pob person ifanc yn haeddu cael y cyfle i 
ddysgu am bynciau STEM mewn ffyrdd sy’n bwysig 
iddyn nhw a’u cymunedau. Mae’r arferion hyn yn 
cefnogi addysgwyr i sylwi ar, canolbwyntio ar ac 
ehangu’r wybodaeth ddiwylliannol a’r doethineb 
cymunedol y mae pobl ifanc yn dod i ddysgu. Mae 
hyn yn arbennig o bwysig pan nad yw’r wybodaeth 
bwerus y mae pobl ifanc yn ei dod efallai wedi’i 
chyfreithloni’n hanesyddol mewn lleoliadau STEM. 

• Tarfu ar gysylltiadau pŵer dominyddol ac 
anghyfiawn sydd yn hanesyddol wedi lleiafrifoli 
pobl ifanc o gefndiroedd incwm isel, pobl ifanc 
groendywyll, a merched ym maes STEM. Mae hyn 
yn cynnwys cydnabod bod pŵer a chynrychiolaeth 
yn siapio cyfleoedd i ddysgu trwy’r ffordd y maent 
yn trefnu ffurfiau cyfreithlon o wybod, gwneud, 
bod a llwyddo. Mae hyn hefyd yn cynnwys 
gwasgu hierarchaethau gwybodaeth a phŵer 
trwy werthfawrogi trafodaethau, arferion a ffurfiau 
o gynrychiolaeth sy’n adlewyrchu amrywiaeth 
diwylliannol eang. 

• Cefnogi canlyniadau teg i bobl ifanc mewn ISL, 
mewn ffyrdd unigol ac ar y cyd. Mae’r canlyniadau 
hyn yn cynnwys cefnogi pobl ifanc i ddatblygu 
gwybodaeth ac ymarfer STEM ochr yn ochr â ffyrdd 
pwerus o wybod. Gall y canlyniadau hyn helpu 
ieuenctid i gymryd rhan mewn ffyrdd newydd, 
gan ddatblygu gwaith a hunaniaeth STEM. 

Ein ffordd o weithio: Arferion Teg Craidd mewn dysgu STEM anffurfiol

Ewch i yestem.org i gael mwy o wybodaeth 
ac adnoddau o’n hymdrech ymchwil rhyngwladol.

Sut mae Arferion Teg Craidd yn gweithio? 

• Mae Arferion Teg Craidd yn ddynamig ac i 
fod i gael eu haddasu. Maent yn gallu siapio 
rhyngweithiadau/hyfforddiant grŵp cyfan, grŵp 
bach, neu unigol, a gallant, a dylent gael eu haddasu 
i gyd-destun. Mae dysgu i ymgysylltu ag Arferion 
Teg Craidd ISL yn ei gwneud yn ofynnol i addysgwyr 
ddysgu sut i sylwi ar repertoires pobl ifanc a 
dylanwadu arnynt yn ogystal â herio eu safbwyntiau 
personol eu hunain wrth iddynt ddysgu gan bobl 
ifanc. Wrth i addysgwyr ddod yn fwy cyfarwydd â’r 
arferion hyn gallant eu defnyddio nhw mewn ffyrdd 
mwy cymhleth. Mae pob arfer teg craidd yn caniatáu 
amrywiadau mewn perfformiad wrth i addysgwyr 
ddatblygu eu crefft.

• Mae Arferion Teg Craidd yn gweithio ar draws 
lleoliadau ac amser. Gall yr arferion hyn siapio 
gweithgaredd pedagogaidd a rhaglen yn y 
foment (tymor byr) neu dros amser (tymor hir). 
Gall addysgwyr ddefnyddio’r offer dysgu sy’n 
cyd-fynd â’r arferion hyn i siapio rhyngweithiadau 

a deinameg pŵer yn fwy teg yn yr amgylchedd 
dysgu, yn ogystal ag ar draws amgylcheddau 
dysgu, rhaglenni a sefydliadau. Mae’r arferion hyn i 
fod i siapio a chyfeirio ystod eang o weithgareddau 
cynllunio, addysgu a myfyrio mewn ISL tuag at 
ganlyniadau tecach ar gyfer pobl ifanc a’u teuluoedd 
a chymunedau. 

• Mae Arferion Teg Craidd yn gweithio fel system 
o ymarfer. Nid yw’r arferion hyn yn weithredoedd 
unigol, untro neu dameidiog. Yn lle hynny, maent 
yn gamau gweithredu cyfunol, trawsbynciol, sydd 
wedi’u cysylltu’n feirniadol ac sy’n digwydd ar draws 
graddfeydd lluosog o weithgarwch ar yr un pryd. 
Pan maent yn cael eu cyflwyno gyda’i gilydd, mae’r 
arferion hyn yn gryfach na swm eu rhannau ac yn 
cynhyrchu canlyniadau teg.

Cyfres o Arferion Teg Craidd. Isod rydym yn cynnig 
cyfres o wyth Arfer Teg Craidd. Mae’r arferion hyn 
yn gyffredin ar draws gwahanol fathau o brofiadau 
a rhaglenni ISL, oedrannau a chyd-destunau. 

Ystyriaethau

Arfer Diffiniad

Cydnabod Bod yn ymwybodol yn benodol ac yn gyhoeddus o bŵer gwybodaeth ac ymarfer diwylliannol 
y mae pobl ifanc yn dod i fannau dysgu STEM, ac o hunaniaeth, gwaith, ac arbenigedd pobl 
ifanc mewn STEM.

Ail-weld ac 
Ail-lunio

Datblygu posibiliadau newydd ar gyfer ennyn diddordeb pobl ifanc mewn ISL trwy feithrin 
perthnasoedd ymhlith pobl ifanc, addysgwyr, lleoedd ac adnoddau.

Dylunio 
ar y cyd

Creu profiadau, arteffactau, lle a chanlyniadau a ddymunir yn gydweithredol.

Adfer Meithrin deialogau cymunedol a mapio asedau tuag at greu presenoldeb gweladwy, parhaol, 
tarfu ar a thrawsnewid yr hyn sy’n cyfrif fel STEM yn yr amgylchedd dysgu trwy sut mae’n cael 
ei gynrychioli’n gymdeithasol, yn ofodol ac yn gwmpasog.

Naratifau 
newidiol

Mynd ati i herio a newid straeon am yr hyn sy’n cyfri fel STEM, pwy sy’n gwneud STEM a sut 
y dylid gwneud STEM, gan greu cyfleoedd i bobl ifanc gael eu cydnabod a’u gwerthfawrogi 
am fynd ar drywydd profiadau STEM ar eu telerau eu hunain.

Bod Ynghyd 
yn Feirniadol

Arafu ac aros yn y foment wrth weithredu, er mwyn caniatáu deialog feirniadol ynghylch 
arferion dosbarth anghyfartal, rhyngweithiadau yn y presennol a thuag at ddyfodol dychmygol.

Coleddu’r 
Ddynoliaeth

Gwerthfawrogi aelodau unigol o’r gymuned dysgu ac addysgu fel cwbl ddynol: fel pwy ydyn 
nhw, nid pwy y disgwylir iddynt fod.

Rhannu 
Awdurdod

Cynnig cyfleoedd i bobl ifanc i fod yn arbenigwr/awdurdod oherwydd pwy ydyn nhw a’r 
hyn maent yn ei wybod. Cefnu ar natur ganolog awdurdod oedolion a ffurfiau traddodiadol 
o awdurdod STEM. Cefnogi mathau newydd o awdurdod sy’n canoli ac yn ehangu 
arbenigedd hybrid.

Tabl 1. Arferion Teg Craidd wedi’u diffinio



“Mae hyn yn wirion!” (UDA)

Mae cefnogi pobl ifanc i ddefnyddio eu cryfderau a’u 
gwaith i weithredu trwy ISL ar faterion sy’n bwysig 
iddynt yn hanfodol i sut mae addysgwyr yn gweithio 
yn y Ganolfan Gymunedol yn Lansing. Siaradodd 
Maria, un o addysgwyr y Clwb STEM, am ba mor 
bwysig oedd hi iddi fod ynghyd yn feirniadol bobl 
ifanc yn ystod eu sesiynau clwb er mwyn iddi 
allu adnabod ac ymateb yn well i’w syniadau a’u 
pryderon. Roedd hyn yn aml yn achosi iddi oedi yn 
ei hymdrechion hwyluso ei hun i rannu awdurdod 
gyda phobl ifanc, i feirniadu neu newid gweithgaredd 
yn y foment. 

Esboniodd Maria, sy’n addysgwr mewn clwb STEM ar 
ôl ysgol, sut roedd “bod ynghyd yn feirniadol’ wedi ei 
helpu i ddeall rhwystredigaeth un llanc, William, pan 
oedd yn teimlo nad oedd gweithgaredd e-decstiliau 
yn werth yr ymdrech i frwydro trwy gymhlethdodau 
gwneud cylchedau ag edau ddargludol. Myfyriodd: 

Pan daflodd William ei lyfrnod i lawr yn ystod 
[ein huned e-decstiliau] gan ddatgan yn uchel, 
‘mae hyn yn WIRION! rwyf eisiau gwneud bag 
bach’, i ddechrau roeddwn yn meddwl ei fod yn 
rhwystredig oherwydd bod ei gylched yn siortio o 
hyd. Mae defnyddio’r edau dargludo yn reit anodd. 
Mae’n raflio ac rydych yn gallu siortio heb i chi 
sylwi. Roedd William mor falch fod ei nain wedi 
dysgu iddo sut i wnïo, ac nid oeddwn eisiau iddynt 
golli’r cysylltiad hwnnw. Stopiodd ei gyfoedion beth 
roedden nhw’n ei wneud a gwylio roedd llygaid 
pawb arno. Roeddwn eisiau rhoi lle iddo yn y foment 
honno i fynegi ei rwystredigaeth, ond nid oeddwn 
eisiau iddo roi’r ffidl yn y to, ac fel y dywedais 
roedd pawb arall yn gwylio. Felly, penderfynais 
ei gymryd wrth ei air a gofyn, ‘Beth ddylem ni 
ei wneud? Beth sydd ei angen arnat ti?’ Yna 
dywedodd ei fod eisiau gwneud bag bach oherwydd 
ei fod yn rhywbeth go iawn, yn rhywbeth y gallai 
ei ddefnyddio.

Yn y sylw hwn sylweddolodd Maria sut y gallai 
heriau creu e-decstiliau fod yn rhy rwystredig, yn 
enwedig os nad oedd y bobl ifanc yn gweld gwerth go 
iawn yn y gweithgaredd ei hun. Yn y foment honno, 
penderfynodd gyfreithloni ei rwystredigaeth a dweud 
“Beth ddylem ni ei wneud?” mewn ymateb i fynegiant 
William o’i rwystredigaeth. Eglurodd pan ofynnodd hi’r 
cwestiwn ynghylch beth i’w wneud, dywedodd William 
y byddai creu bag bach yn brosiect mwy defnyddiol 
oherwydd y gallai roi ei arian ac eitemau gwerthfawr 
eraill ynddo, a’i gadw ar ei gorff i’w atal rhag cael ei 
ddwyn. Esboniodd bod ei gyfoedion wedi ymuno yn 
y drafodaeth, gan gynnig syniadau gwahanol am pam 
y byddai gwneud bag bach yn syniad da.

Ar ôl hynny aeth y grŵp cyfan ati i greu bagiau 
bach gan ddefnyddio patrwm William. Tra roedden 
nhw wrthi’n gwneud, fe ddechreuon nhw siarad 
am ddigwyddiad yn y ffreutur y diwrnod hwnnw. 
Dywedodd un o’r merched fod pwrs ffrind wedi cael 
ei ddwyn yn yr ystafell ginio’r diwrnod hwnnw, ac 
atebodd merch arall, ‘Ti’n meddwl bod rhywun wedi 
dwyn ei harian.’ Ac rwy’n cofio William yn dweud, 
yn eithaf di flewyn ar dafod, “a dyna pan mae angen 
bag bach.” Roedd yn foment pwerus, gan nad 
oeddwn wedi sylwi cymaint oedd hynny’n ei olygu 
yn y foment. 

Ni newidiodd gwneud bag bach yr heriau technegol 
a gyflwynir gan e-decstiliau y daeth William ar eu 
traws gyda’r llyfrnod. Fodd bynnag, roedd William 
yn gweld y bag bach fel rhywbeth gwerth chweil i 
ymgysylltu â dimensiwn technegol a chymdeithasol 
y prosiect. Hefyd, yn rhan o’i ymgysylltiad newydd 
oedd y potensial ar gyfer “canlyniad” ei brosiect – sut 
y gallai ei fag bach gael ei ddefnyddio, gan bwy, a beth 
fyddai’r effaith. Ehangodd cyfleoedd ar gyfer y math 
newydd hwn o ymgysylltu’r ffyrdd y daeth gwybodaeth/
arferion diwylliannol William (e.e. gwnïo, gwybodaeth 
am anghenion ei gyfoedion) yn fwy cyfreithlon a hybrid 
fel rhan o brosiect STEM, gan ail-lunio gwybodaeth 
ddiwylliannol pwy oedd bwysicaf.

Roedd sylw Maria yn adlewyrchu ymhellach safiad 
ein partneriaid sy’n addysgwyr a oedd yn gweld 
gweithredu gwrthwynebol pobl ifanc nid fel math o 
gamymddwyn, ond yn hytrach fel ymdrech i dynnu 
sylw at rywbeth – i helpu addysgwyr gydnabod – yr hyn 
a oedd yn annheg neu’n anghyfartal yn eu mannau 
dysgu. Roedd cefnogi William yn y foment hon yn 
golygu ei helpu ef a’i gyfoedion i ail-ddychmygu’r dasg 
yn un a oedd yn gwneud yn amlwg y ffyrdd yr oedd 
gwneud e-decstiliau yn bwysig yn eu bywydau yn 
y foment honno.

Sbotolau ar ymarfer:



Mae cefnogi a gweithio gydag ystod eang o bobl 
yn y gymuned leol, yn enwedig y rhai o grwpiau 
ymylol, yn rhan annatod o waith y sŵ cymunedol yn 
Llundain. Trwy raglenni addysgol sy’n canolbwyntio 
ar gadwraeth, mae’r sŵ wedi gweithio gyda phobl 
ifanc sy’n cael darpariaeth addysgol amgen, y rhai ag 
anghenion addysgol arbennig, pobl ifanc ar gynlluniau 
cyfiawnder ieuenctid a’r rhai sy’n byw mewn lloches 
leol i’r digartref. 

Siaradodd Kevin, un o ymarferwyr y sŵ, am 
bwysigrwydd cynnwys a chroesawu’r bobl ifanc 
hyn yn y sŵ ac arddangos eu gwaith fel eu bod yn 
cael eu cydnabod a’u gwerthfawrogi fel aelodau 
o gymuned y sŵ. Er enghraifft, mae gwaith celf 
pobl ifanc yn cael ei arddangos yn amlwg ac mae 
arwyddion, llociau a gerddi yn y sŵ i gyd yn cael eu 
gwneud gan gyfranogwyr y rhaglen, gan adlewyrchu 
arferion Dylunio ar y Cyd ac Adfer y lle. Eglura Kevin 
“Y rheswm mawr y dechreuon ni’r rhaglenni hyn oedd 
helpu i ddangos i’r cyhoedd y gwerth a’r cyfraniadau 
y mae’r bobl hyn yn eu gwneud.” 

Mae arddangos gwaith y bobl ifanc yn y sŵ hefyd yn 
enghreifftio’r arferion o Gydnabod sgiliau ac arbenigedd 
pobl ifanc, o fewn a thu hwnt i STEM a Rhannu 
Awdurdod – gan fod y bobl ifanc wedi chwarae rhan 
allweddol wrth lunio cynllun, golwg a theimlad y sŵ.

Nid yw’r gwaith o ymgorffori Arferion Teg Craidd bob 
amser yn hawdd. Yn y dyddiau cynnar, roedd agwedd 
y sŵ yn wynebu gwrthwynebiad gan rai trigolion 
cyfoethog lleol, a gwynodd fod arddangos gwaith 
pobl ifanc yn ‘gostwng ansawdd’ y sŵ. Fodd bynnag, 
daliodd tîm y sw ati ac maent yn falch bod eu 
hymagwedd bellach yn cael ei derbyn a’i chanmol 
yn eang o fewn y gymuned. 

Mae Cole, sy’n hwyluso’r rhaglen addysg gyda 
phobl ifanc yn y sŵ, yn cydnabod bod parchu 
a gwerthfawrogi hunaniaeth, diddordebau a 
gwybodaeth bresennol pobl ifanc mewn STEM a thu 
hwnt yn nodwedd allweddol o’i ymarfer o Goleddu’r 
Ddynoliaeth. Nodweddir perthynas ofalgar Cole 
gyda’r bobl ifanc gan gyd-ymddiriedaeth, rhannu a 
gwerthfawrogi rhyngddo ef a’r bobl ifanc, sy’n amlwg 
nid yn unig mewn sesiynau ffurfiol ond hefyd yn ystod 
amser egwyl anffurfiol, pan fydd yn sgwrsio â phobl 
ifanc am eu bywydau. Yn ogystal â gwerthfawrogi 
ac ymgysylltu â phobl ifanc, mae Cole hefyd yn rhoi 
sylw amlwg i anghyfiawnderau cymdeithasol o fewn 
ei addysgeg, fel y dangosir gan ei arfer o Bod Ynghyd 
yn Feirniadol, pan fydd yn siarad yn agored ac yn 
gwrando ar y bobl ifanc, wrth iddynt drafod yr heriau 
amrywiol a brofir ganddynt, megis bwlio yn yr ysgol, 
hiliaeth a rhywiaeth. 

Arferion Teg Craidd mewn sŵ cymunedol (DU)Sbotolau ar ymarfer:



• Dros bedair blynedd, roedd ein prosiect yn cynnwys 
ymchwilwyr, addysgwyr ISL a phobl ifanc yn 
gweithio mewn partneriaeth i ddatblygu dealltwriaeth 
a dirnadaeth newydd am sut y gallai ISL gefnogi 
canlyniadau teg yn well i bobl ifanc 11-14 oed o 
gymunedau sydd wedi’u lleiafrifoli.

• Roedd ein partneriaeth prosiect yn cynnwys casglu 
data yn y DU ac UDA gyda phartneriaid mewn dwy 
ganolfan wyddoniaeth, dau glwb STEM cymunedol, 
sw a chanolfan celfyddydau digidol.

• Gwnaeth 260 o bobl ifanc a 30 o ymarferwyr 
gymryd rhan.

• Yn y prosiect ehangach fe wnaethom hefyd gynnal 
arolygon gyda 2,783 o bobl ifanc.

Cyd-ysgrifennodd ein partneriaethau ymarfer ymchwil 
(RPPs) “gyfres o offer” ar gyfer sut y gellir gweithredu 
pob Arfer Teg Craidd yn ei gyd-destun.

Mae’r rhain yn cynnwys:

• Mewnwelediadau RPP Insights sy’n disgrifio’r 
Arferion Teg Craidd.

• “Cardiau post” cysylltiedig o ymarfer, gyda lluniau 
darluniadol o’r Arferion Teg Craidd.

• Offer i gefnogi addysgwyr wrth gynllunio gydag 
a chyflwyno Arferion Teg Craidd. 

• Mesurau ymarferol ar gyfer dogfennu effaith rhoi 
Arferion Teg Craidd ar waith.

• I weld y fersiwn Saesneg, gweler YESTEM Insight 2: 
What are Core Equitable Practices in informal 
STEM learning?

Mae’r deunydd hwn yn seiliedig ar waith a gefnogir o dan 
gydweithrediad rhwng y Sefydliad Gwyddoniaeth Cenedlaethol (NSF), 
Wellcome, a’r Cyngor Ymchwil Economaidd a Chymdeithasol (ESRC) 
trwy grant gan yr NSF (grant NSF rhif 1647033) a grant gan Wellcome 
gyda ESRC (rhif grant Ymddiriedolaeth Wellcome. 206258/Z/17/A)

Ymwadiad
Mae unrhyw farn, canfyddiad a chasgliad neu argymhellion a fynegir 
yn y deunydd hwn yn rhai’r awduron ac nid ydynt o reidrwydd yn 
adlewyrchu barn NSF, Wellcome, neu ESRC.

Ynghylch ein prosiectOffer ac adnoddau ychwanegol

Am yr ystod lawn o ddogfennau Mewnwelediadau sy’n crynhoi offer ac adnoddau’r prosiect, gan gynnwys 
Arferion Teg Craidd a Model Canlyniadau Ieuenctid Teg, ewch i yestem.org

yestem.org

 @yestem_uk

